
Проект
Татарстан Республикасы 

Министрлар Кабинеты

тарафыннан кертелә

ТАТАРСТАН РЕСПУБЛИКАСЫ

ЗАКОНЫ
«Татарстан Республикасы муниципаль районнары һәм

шәһәр округлары җирле үзидарә органнарына күпфа-

тирлы йортларны һәм (яисә) күчемсез мөлкәтнең бүтән

объектларын өлешле төзү өлкәсендә дәүләт тикшереп

торуын һәм күзәтчелеген гамәлгә ашыру буенча Татар-

стан Республикасы дәүләт вәкаләтләрен бирү турында»

Татарстан Республикасы Законына үзгәрешләр кертү хакында
1 статья
«Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп торуын һәм күзәтчелеген гамәлгә ашыру буенча Татарстан Республикасы дәүләт вәкаләтләрен бирү турында» 2007 елның 27 декабрендәге 66-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2007, № 12 (II өлеш); 2010, № 5 (I өлеш), № 7 (II өлеш), № 12 (II өлеш), 2011, № 8 (I өлеш); 2013, № 3, № 10; 2014, № 7) түбәндәге үзгәрешләрне кертергә:

1) исемдә «тикшереп торуын һәм күзәтчелеген» сүзләрен «тикшереп торуын (күзәтчелек)» дип язарга, «, шулай ук торак-төзелеш кооперативларының күпфатирлы йортлар төзелеше белән бәйле   эшчәнлекләренә» сүзләрен өстәргә;

2) преамбулада «тикшереп тору һәм күзәтчелек» сүзләрен «тикшереп тору (күзәтчелек)» дип язарга, «Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» 1999 елның 6 октябрндәге 184-ФЗ номерлы Федераль закон» сүзләреннән соң “Россия Федерациясенең Торак кодексы» сүзләрен өстәргә, «, шулай ук торак-төзелеш кооперативларының күпфатирлы йортлар төзелеше белән бәйле эшчәнлекләренә» сүзләрен өстәргә;

3) 1 статьяны түбәндәге редакциядә бәян итәргә:
«1 статья. Җирле үзидарә органнарына бирелә торган дәүләт вәкаләтләре
Җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә, шулай ук күпфатирлы йортлар төзелеше белән бәйле торак-төзелеш кооперативлары эшәнлегенә дәүләт тикшереп торуын (күзәтчелеген) гамәлгә ашыру буенча түбәндәге Татарстан Республикасы дәүләт вәкаләтләре (алга таба – дәүләт вәкаләтләре) бирелә:

төзелеш эшләрен гамәлгә ашыручының «Күпфатирлы йортларны һәм күчемсез мөлкәтнең бүтән объектларын өлешле төзүдә катнашу турында һәм Россия Федерациясенең кайбер закон актларына үзгәрешләр кетү хакында» 2004 елның 30 декабрендәге 214–ФЗ номерлы Федераль закон  (алга таба – Федераль закон) нигезендә күпфатирлы йортларны һәм (яки) күчемсез мөлкәтнең бүтән объектларын төзү (булдыру) өчен өлешле төзүдә катнашучыларның шартнамә буенча түләгән акчаларның максатчан кулланылуын тикшереп тору;
төзелеш эшләрен гамәлгә ашыручының төзелеш эшләрен гамәлгә ашыручыга Федераль законның 3 статьясының 2 өлешендә билгеләнгән таләпләрне үтәвен тикшереп тору;

төзелеш эшләрен гамәлгә ашыручының аның мәгълүматны ачуга һәм урнаштыруга Федераль законның 31 статьясында билгеләнгән таләпләрне үтәвен тикшереп тору;

төзелеш эшләрен гамәлгә ашыручының төзелеш проектын гамәлгә ашыруның якынча графигына сыешуын тикшереп тору;
төзелеш эшләрен гамәлгә ашыручының өлешле төзүдә катнашучылар тарафыннан түләнә торган акчаларның исәбен алып баруга Федераль законның 18 статьясының 12 өлешендә билгеләнгән таләпләрне үтәвен тикшереп тору;

төзелеш эшләрен гамәлгә ашыручының һәм проектлау декларациясенең Федераль законның 3 статьясының 2 өлешендә, 20 һәм 21 статьяларында билгеләнгән таләпләргә туры килүе турында бәяләмә бирү яки мондый бәяләмә бирүдән мотивлаштырылган баш тарту;

төзелеш эшләрен гамәлгә ашыручыдан ахыр чиктә турыдан-туры яки турыдан-туры булмаган рәвештә (өченче затлар аркылы) корпоратив юридик зат – төзелеш эшләрен алып баручы белән идарә итүче  (капиталда 25 проценттан артык булган өлештә катнаша) физик зат турында мәгълүмат алу;

төзелеш эшләрен гамәлгә ашыручыдан эшләр башкаручы, товарлар китерүче һәм (яки) инженерлык эшләрен башкару, архитектура-төзелеш проектлавы һәм төзелеш эшләрен башкаручы затлар турында  юридик затның тулы исеме яки хосусый эшмәкәрнең фамилиясе, исеме, әтисенең исеме (әгәр булса), адресы (урнашкан урыны) турында, шулай ук андый товарлар, эшләр, хезмәтләрнең төре һәм, мондый рөхсәтнамә (лицензияләр) булу вәкаләтле федераль башкарма хакимият органы тарафыннан билгеләнгән тәртипләрдә һәм вакытларда таләп итү Россия Федерациясе законнарында каралган очракта,   әлеге затларның мондый төрдәге эшләр башкаруга, товарлар китерүгә һәм хезмәтләр күрсәтүгә рөхсәтнамәләре (лицензияләре) булу турында мәгълүмат алу;
рәсми статистик мәгълүматны формалаштыру буенча эшләрне гамәлгә ашыруга вәкаләтле федераль башкарма хакимият органыннан төзелеш эшләрен гамәлгә ашыручыларның күпфатирлы йортларны һәм (яисә) күчемсез мөлкәтнең бүтән объектларын төзү (булдыру)  өчен өлешле төзелештә катнашучыларның акчаларын җәлеп итү белән бәйле эшчәнлеген тикшерүне гамәлгә ашыру өчен кирәкле документларны һәм мәгълүматны, шулай ук торак-төзелеш кооперативының күпфатирлы йорт төзелеше өчен кооператив әгъзаларының акчаларын җәлеп итү белән бәйле эшчәнлеген тикшерүне гамәлгә ашыру өчен кирәкле документларны һәм мәгълүматны алу;
салымнар һәм җыемнар турындагы законнар үтәлешен тикшерүдә тоту һәм күзәтчелек итү буенча эшләрне гамәлгә ашыручы федераль башкарма хакимият органыннын  ведомствоара мәгълүмати хезмәттәшлек тәртибендә төзелеш эшләрен гамәлгә ашыручының Федераль законның 3 статьясының 2 өлешенең 7 пунктында билгеләнгән таләпләрнең үтәлешен тикшерүне гамәлгә ашыру өчен кирәкле документларны һәм мәгълүматларны, юридик затларның бердәй дәүләт регистрыннан өземтә (анда булган мәгълүматларны), шулай ук торак-төзелеш кооперативларының торак-төзелеш кооперативы тарафыннан күпфатирлы йорт төзелеш өчен гражданнарның акчаларын җәлеп итүгә бәйле эшчәнлеген тикшерүне гамәлгә ашыру өчен кирәкле докуменларын һәм мәгълүматны алу;
дәүләт сәясәтен эшләү һәм гамәлгә ашыру һәм эчке эшләр өлкәсендә норматив-хокукый җайга салу эшләрен гамәлгә ашыручы федераль башкарма хакимият органыннан ведомствоара мәгълүмати хезмәттәшлек тәртибендә төзелеш эшләрен гамәлгә ашручының Федераль законның 3 статьясының 2 өлешенең 8 пунктында билгеләнгән таләпләрнең үтәлешенә тикшерүне гамәлгә ашыру өчен кирәкле документлар һәм мәгълүмат алу, шулай ук Россия Федерациясе Торак кодексының   1161   статьясының 1 пунктнда билгеләнгән таләпләрнең үтәлешенә тикшерүне гамәлгә ашыру өчен кирәкле документлар һәм мәгълүматны алу;

күчемсез мөлкәтне дәүләт кадастр исәбен алуга, аңа хокукларны дәүләт теркәвенә алуга, күчемсез мөлкәтнең бердәй дәүләт регистрын алып баруга һәм бердәй дәүләт күчемсез милек регистрында булучы мәгълүматларны бирүгә вәкаләтле федераль башкарма хакимият органыннан (алга таба – хокукларны теркәү органы) төзелеш эшләрен гамәлгә ашыручыларның күпфатирлы йортларны һәм (яисә) күчемсез мөлкәтнең бүтән объектларын төзү (булдыру)  өчен өлешле төзелештә катнашучыларның акчаларын җәлеп итү белән бәйле эшчәнлекләрен тикшерүне, шулай ук торак-төзелеш кооперативының торак-төзелеш кооперативы тарафыннан күпфатирлы йорт төзелеш өчен гражданнарның акчаларын җәлеп итүгә бәйле эшчәнлеген тикшерүне гамәлгә ашыру өчен кирәкле докуменларын һәм мәгълүматны алу;
гражданнарның акчаларын төзелеш өчен җәлеп итүче затлардан күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп торуын һәм күзәтчелеген гамәлгә ашыру өчен кирәкле һәм исемлеге Татарстан Республикасы Министрлар Кабинеты тарафыннан билгеләнә торган белешмәләрне һәм (яисә) документларны «Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында» 2008 елның 26 декабрендәге 294-ФЗ номерлы Федераль законның 11 статьясында билгеләнгән вакытта алу;

төзелеш эшләрен гамәлгә ашыручылардан күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзелештә катнашучыларның акчаларын җәлеп итү белән бәйле эшчәнлекне гамәлгә ашырулары турында квартал саен бирелә торган хисапны, шул исәптән төзелеш эшләрен гамәлгә ашыручы тарафыннан төзелеш проектын гамәлгә ашыруның якынча графикларына сыешу, килешү буенча йөкләмәләрен үтәү турындагы, шулай ук Россия Федерациясе законнары таләпләре нигезендә төзелгән арадаш һәм еллык бухгалтерлык (финанс) хисабын алу, шулай ук торак-төзелеш кооперативыннан торак-төзелеш кооперативының торак-төзелеш кооперативы тарафыннан күпфатирлы йорт төзелеше өчен гражданнарның акчаларын җәлеп итү белән бәйле эшчәнлеген гамәлгә ашыру турындагы, шул исәптән мондый кооперативның кооператив әгъзалары һәм башка затлар каршындагы йөкләмәләрен үтәве турындагы  Россия Федерациясе хөкүмәтенең вәкаләтле федераль башкарма хакимият органы тарафыннан билгеләнгән формалардагы һәм тәртиптәге квартал саен бирелә торган хисапны, шулай ук Россия Федерациясе законнары таләпләре нигезендә төзелгән арадаш һәм еллык бухгалерлык (финанс) хисабын алу;

төзелеш эшләрен гамәлгә ашыручыларның күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзелештә катнашучыларның акчаларын җәлеп итү белән бәйле эшчәнлекләрен тикшереп тору;

Федераль закон таләпләре үтәлешен тикшерүне гамәлә ашыру, шул исәптән Россия Федерациясе Үзәк банкына төзелеш эшләрен гамәлгә ашыручы белән поручительлек килешүе төзелгән банкның яки төзелеш эшләрен гамәлгә ашыручы белән иминиятләштерү килешүе төзелгән иминиятләштерү оешмасының Федераль закон таләпләренә туры килүе турындагы мәгълүмат бирүен сорап запрослар юллау, шулай ук гражданнарның һәм юридик затларның Федераль закон бозылуга бәйле шикаятьләрен карау;

күпфатирлы йортларны һәм (яисә) күчемсез мөлкәтнең бүтән объектларын төзү өчен гражданнарның акчаларын җәлеп итүче затларга Федераль закон таләпләре, шулай ук күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен гражданнарның акчаларын җәлеп итү мәсьәләсе буенча Россия Федерациясе Президентының норматив хокукый актлары, Россия Федерациясе Хөкүмәтенең норматив хокукый актлары, вәкаләтле федераль башкарма хакимият органының норматив хокукый актларында билгеләнгән башка таләпләр  бозылуны бетерү турында күрсәтмәләр юллау һәм мондый кимчелекләрне бетерү вакытларын билгеләү;

«Интернет» мәгълүмат-телекоммуникация челтәрендәге үз рәсми сайтында, аларга керү Россия Федерациясе законнары белән чикләнгән мәгълүматлардан тыш,  төзелеш эшләрен алып  баручының, торак-төзелеш кооперативының эшчәнлекләренә уздырылган тикшерүләр турындагы мәгълүматны, шулай ук Федераль закон таләпләрен бозган өчен төзелеш эшләрен алып баручыны, аның урындагы затларын административ җаваплылыкка тарту турында законлы көченә кергән карарлар турындагы мәгълүматларны, Россия Федерациясе Торак кодексы таләпләрен һәм закон белән билгеләнгән башка таләпләрне бозган өчен торак-төзелеш кооперативын административ җаваплылыкка тарту турындагы мәгълүматларны урнаштыру;
төзелеш эшләрен гамәлгә ашыру өчен гражданнарның акчаларын җәлеп итүче затларны (аларның урындагы затларын), торак-төзелеш кооперативларын (аларның урындагы затларын) җаваплылыкка тарту өчен кирәкле Федераль законда һәм Россия Федерациясе законнарында билгеләнгән чараларны кабул итү;

мондый хокуклар һәм мәнфәгатьләр бозылу очрагында, өлешле төзүдә катнашучыларның хокукларын һәм законлы мәнфәгатьләрен, шулай ук күпфатирлы йорт төзелешендә үз акчалары белән катнаша торган торак-төзелеш кооперативы әгъзаларының Россия Федерациясе Торак кодексының 11 бүлегендә каралган хокукларын һәм законлы мәнфәгатьләрен яклау гаризалары белән судка мөрәҗәгать итү;

җинаять билгеләре буенча җинаять эшен ачу турындагы мәсьәләләрне хәл итәр өчен, мәҗбүри таләпләр бозылу белән бәйле материалларны хокук саклау органнарына юллау;

вәкаләтле федераль башкарма хакимият органнары тарафыннан билгеләнгән критерийлар нигезендә  акчалары күпфатирлы йорт төзелешенә җәлеп ителгән һәм хокуклары бозылган гражданнарны зыян күргәннәр дип тану һәм мондый гражданнарның реестрвн алып бару;

төзелеш эшләрен гамәлгә ашыручының күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзүдә катнашучыларның акчаларын җәлеп итү белән бәйле эшчәнлеген гамәлгә ашыруны билгеле бер вакытка  туктатып тору  турындагы гариза белән яисә Федераль законның 23 статьясының 15 һәм 16 өлешләрендә билгеләнгән очракларда, төзелеш өчен гражданнарның акчаларын җәлеп итүче затны юкка чыгару турындагы гариза белән арбитраж судына мөрәҗәгать итү;
торак-төзелеш кооперативларының күпфатирлы йортлар төзелеше өчен гражданнарның акчаларын җәлеп итүләрен,  Федераль законның төзелеш эшләрен гамәлгә ашыручыларның күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзүдә катнашучыларның акчаларын җәлеп итү белән бәйле  эшчәнлеген тикшерүдә тоту турындагы нигезләмәләрен исәпкә алып, мондый кооперативлар эшчәнлеген җайга сала торган федераль законнар нигезендә тикшереп торуны (күзәтчелекне) гамәлгә ашыру;

торак-төзелеш кооперативының мәгълүматларны һәм документларны урнаштыруга Россия Федерациясе Торак кодексының 1231 статьясының 1 өлешендә билгеләнгән таләпләрне үтәвен тикшереп тору;
Россия Федерациясе Торак кодексының 1232 статьясының 4 өлеше нигезендә торак-төзелеш кооперативының күпфатирлы йорт төзелеше өчен кооператив әгъзаларының акчаларын җәлеп итү белән бәйле эшчәнлеген тикшереп тору;

торак-төзелеш кооперативыннан һәм мондый кооператив күпфатирлы йорт төзелеше белән бәйле килешүләр төзегән башка затлардан торак-төзелеш кооперативының гражданнарның акчаларын күпфатирлы йорт төзелеше өчен җәлеп итү белән бәйле эшчәнлегенә дәүләт тикшереп торуын (күзәтчелеген) гамәлгә ашыру өчен кирәкле документларны һәм мәгълүматларны һәм аларның Татарстан Республикасы Министрлар Кабинеты тарафыннан билгеләнә торган исемлекләрен «Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында» 2008 елның 26 декабрендәге 294-ФЗ номерлы Федераль законның 11 статьясында билгеләнгән вакытта алу;

торак-төзелеш идарәсе органнарыннан табылган җитешсезлекләрне бетерүне таләп итү;
гражданнарның һәм юридик затларның, күпфатирлы йортны аннан соңгы карап торудан һәм Россия Федерациясе Торак кодексының  1231 статьясыннан тыш, торак-төзелеш кооперативының Россия Федерациясе Торак кодексының 110 статьясының 3 өлешендә билгеләнгән таләпләрне бозуы белән бәйле шикаятьләрен карау;
торак-төзелеш кооперативына, күпфатирлы йортны аннан соңгы карап торудан һәм Россия Федерациясе Торак кодексының  1231 статьясыннан тыш, Россия Федерациясе Торак кодексының 110 статьясының 3 өлешендә билгеләнгән үтәү мәҗбүри булган күрсәтмәләрне юллау һәм мондый җитешсезлекләрне бетерү срокларын билгеләү;

торак-төзелеш кооперативы табылган җитешсезлекләрне беретү турындагы күрсәтмәләрне билгеләнгән вакытта үтәмәгән очракта торак-төзелеш кооперативының кооперативка яңа әгъзалар җәлеп итү буенча эшчәнлеген туктатып тору турында күрсәтмә чыгару, шулай ук, әгәр дә торак-төзелеш кооперативы тарафыннан әлеге җитешсезлекләр бетерелгәнгә кадәр мондый җитешсезлекләр торак-төзелеш кооперативы әгъзаларының хокукларына һәм законлы мәнфәгатьләренә куркыныч тудырганда, бу кооператив күрсәтмәләрне үтәмәгән очракта торак-төзелеш кооперативын ликвидацияләү турындагы таләп белән судка мөрәҗәгать итү;

торак-төзелеш хуҗалыгының дәүләт мәгълүмат системасыннан торак-төзелеш кооперативы әгъзалары реестрында булган мәгълүматларны, шулай ук Россия Федерациясе Торак кодексының 1231  статьясында каралган башка мәгълүматларны алу.»;

4) 6 статьяда:

а) 1 өлешнең 1 пунктына «, шулай ук торак-төзелеш кооперативының күпфатирлы йорт төзелеше өчен кооператив әгъзаларының акчаларын җәлеп итү белән бәйле эшчәнлеген тикшереп  тору өчен кирәкле документлар һәм мәгълүматларны (шул исәптән күпфатирлы йорт төзелеше белән бәйле документлар)» сүзләрен өстәргә;

б) 2 өлешнең 51 пунктында «тугызынчы абзацында» сүзләрен «егерме дүртенче абзацында» сүзләренә алмаштырырга, «күчемсез мөлкәтне һәм алар белән алыш-биреш килешүләренә хокукларны дәүләт теркәвенә алучы органнар,» сүзләрен «хокукларны дәүләт теркәвенә алучы орган» сүзләренә алмаштырырга;
5) кушымтада
 «Татарстан Республикасы муниципаль районнары һәм

шәһәр округлары җирле үзидарә органнарына күпфа-

тирлы йортларны һәм (яисә) күчемсез мөлкәтнең бүтән

объектларын өлешле төзү өлкәсендә дәүләт тикшереп

торуын һәм күзәтчелеген гамәлгә ашыру буенча Татар-

стан Республикасы дәүләт вәкаләтләрен бирү турында»

Татарстан Республикасы Законына кушымта»
сүзләрен 
 «Татарстан Республикасы муниципаль районнары һәм

шәһәр округлары җирле үзидарә органнарына күпфа-

тирлы йортларны һәм (яисә) күчемсез мөлкәтнең бүтән

объектларын өлешле төзү өлкәсендә, 
шулай ук торак-төзелеш кооперативларының

 күпфатирлы йортлар төзелеше белән бәйле   

эшчәнлекләренә дәүләт тикшереп

торуын (күзәтчелеген) гамәлгә ашыру буенча Татар-

стан Республикасы дәүләт вәкаләтләрен бирү турында»

Татарстан Республикасы Законына кушымта»
сүзләренә алмаштырырга.
2 статья

Әлеге Закон рәсми басылып чыккан көненнән соң 10 көн узгач көченә керә.

